
Делови од говорот на државниот секретар Кондолиза Рајс 
 
“Што е повознемирувачко за дејствијата на Русија е што тие се 
вклопуваат во еден модел на однесување од изминативе неколку 
години што продолжува да се влошува.   

 
Помеѓу останатото, мислам на: заплашувањето од страна на Русија 
кон нејзините суверени соседи... нејзиното користење на нафта и гас 
како политичко оружје… нејзината унитерална суспензија на 
Спогодбата за Конвенционални вооружени сили во Европа … 
заканување со нуклеарно оружје кон цели кои се мирољубиви нации… 
нејзината продажба на оружје на држави и групи со што се заканува 
меѓународната безбедност… и нејзиното измачување – и повеќе од 
измачување – на руски новинари, дисиденти и други лица.   

 
Сликата која произлегува од овој модел на однесување е дека Русија 
дома е засилено авторитативна, а агресивна во странство. 

 
Ова однесување не остана незабележано и неодговорено. Го 
адресиравме во контекст на нашите напори да создадеме 
конструктивна врска со Русија. Но, нападот врз Грузија го 
кристализираше правецот кои го зазедоа лидерите на Русија – и 
доведоа до критичен момент за Русија и за светот. 

  
Критичен момент – но не одлучувачки .“ 
 
“Однесувањето на Русија не може да се обвини ни поради 
проширувањето на НАТО. Со завршување на студената војна, ние и 
нашите сојузници работевме да го трансформираме НАТО – од сојуз 
што ги штитеше ѕидовите на поделена Европа … до средство за 
развој на растот на целосна, слободна и мирна Европа – и за заштита 
од опасности, како што е тероризмот, што воедно и запрети и на 
Русија.” 
 
”Руската инвазија врз Грузија не постигна – и нема да постигне – 
стратешка цел.  Руското раководство нема да ја оствари својата 
примарната воена цел да ја сруши владата на Грузија.  А, нашата 
стратешка цел сега е да им се стави јасно на знаење на лидерите во 

Русија дека нивните избори ја водат Русија кон еднонасочен пат на 
самонаметната изолација и меѓународна неважност.   

 
За остварување на оваа цел ќе биде потребно решение и единство од 
разумните земји – најважно од САД и нашите европски сојузници.  Не 
можеме да си дозволиме да ги прифатиме предрасудите што се чини 
дека ги има дел од руското лидерство:  дека доколку ставите притисок 
на слободни нации– ако се заканувате, покажувате мускули – ќе 
паднеме, ќе заборавиме и на крајот ќе се откажеме.   

 
САД и Европа мора да се спротивстават на ваков вид на однесување, 
и на сите кои го поддржуваат.  За наше добро – и за доброто на 
рускиот народ, кој заслужува добри односи со останатиот свет – САД и 
Европа не смеат да дозволат агресијата на Русија да постигне 
бенефит.  Тоа не треба да се случи во Гризија – ниту на било кое 
друго место. “ 
 
”Ние и европските сојузници ќе продолжиме да водиме меѓународен 
напор за обнова на Грузија – напор што веќе постигна значителен 
развој.  Соединетите Држави дадоа 1 милјарда долари како пакет за 
економска поддршка на Грузија.  ЕУ вети 500 милиони евра.  А, се 
подготвува да распореди голема мисија на цивилни набљудувачи во 
Грузија.    

 
Исто така, со поддршка на САД и Европа, минстрите за надворешни 
работи на Г7 земјите ги осудија акциите на Русија и се обврзаа да ја 
поддржат реконструкцијата на Грузија.  Азиската Банка за Развој се 
обврза на заем од 40 милиони долари за Грузија.  ММФ одобри стенд-
бај кредит аранжман од 750 милиони долари.  ОБСЕ прави планови за 
набљудувачи, и покрај тоа што Москва се уште се обидува да го 
блокира тој напор.   

 
Од друга страна, Русија има многу мала поддршка за своите акции:  
тапкање по рамото од Даниел Ортега и Хамас тешко може да се 
нарече дипломатски триумф. “ 
 
“За да го постигне својот потенцијал, на Русија и е потребно целосно 
да се интегрира во меѓународниот политички и економски ред.  Но, 
Русија е во нестабилна позиција, седи на две столчиња.  Ако Русија 

било кога сака да стане нешто повеќе од сила што обезбедува 
енергија, нејзините лидери треба да се соочат со тешката вистина:  
Русија зависи од светот за својот успех, и тоа не може да го промени.   

 
Руското раководство веќе почнува да согледува како би изгледала 
иднината доколку продолжат со агресивното однесување.  Спротивно 
од грузиската позиција, местото на Русија во меѓународните односи 
никогаш не било полошо од 1991 година до сега.  А цената на оваа 
самонаметната изолација е висока.   

 
Руската цивилна нуклеарна соработка со САД не оди никаде.  Руските 
лидери и предизвикуваат болка на државната економија.  Обидот на 
Русија да се приклучи на Светската Трговска Организација е сега 
спорен.  Исто така е спорен и нејзиниот напор да се приклучи кон 
Организацијата за економска соработка и развој.   

 
Но, можеби најлошиот пад на Москва е тоа што нејзиното однесување 
доведува до прашањето чија визија за руската иднина раководи со 
земјата.  А неодамна новиот рускиот претседател постави позитивна и 
добра визија на иднината на нацијата.” 
 
“Ова е особено точно во денешниот свет, што се помалку се 
организира на база на поларност – мулти-, уни-, или секако би-.  Во 
овој свет се става императив нациите да изградат мрежа на силни и 
уникатни врски со многу влијателни сили.   

 
Тоа е различен контекст од контекстот што преовлада во изминатиот 
век, кога надворешната политика на САД беше заложник на нашите 
односи со Русија.  Се гледавме низ таа призма, вклучувајќи ги и 
односите со другите земји.  Бевме заробени во идеолошки конфликт 
без победници со Советскиот Сојуз.  Секоја држава требаше да 
избере страна, што драматично го намали нашиот избор.” 
 
“Анахроните руски дефилеа на воената сила нема да ја преобразат 
историјата.  Русија е слободна да одучи за односите со суверени 
земји.  А и тие се слободни да одлучат каков ќе биде нивниот однос со 
Русија – вклучувајќи ја и западната хемисфера.   

Но, ние сме сигурни дека нашите односи со нашите соседи – кои 
копнеат кон подобро образование, подобар здравствен систем, 
подобри работни места и подобри домови – нема во никој случај да се 
мимимизираат од неколкумина, уште еднаш би кажала Блекџек 
бомбардери, со посета на една од неколкуте автократни држави во 
латинска Америка, кои самите заостануваат зад мирната, 
просперитетна и демократска хемисфера.” 
 
“Какви и да се разликите меѓу нашите влади, нема да им дозволиме 
да ги прекинат длабоките врски меѓу нашите општества.   
 
Тоа значи дека ќе продолжиме да спонзорираме руски студенти и 
наставници, судии и новинари, синдикални лидери и реформатори на 
демократијата кои сакаат да ја посетат Америка.  Ќе продолжиме да ја 
спонзорираме борба на Русија против ХИВ/СИДА и туберкулоза.  А, ќе 
продолжиме и со поддршката на сите Руси кои сакаат слобода за 
нивната голема нација.” 
 
 
 
 
 


